
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒՆԻՍԻ 3-Ի N 668-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ 24-Ի N 806-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ
       
	1. Կադաստրի կոմիտե
	31.03.2021թ.

	
	N ՍԹ/1837

	[bookmark: _GoBack]     «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
1. Նախագծի 1-ին կետի 5-րդ ենթակետի նոր լրացվող 9.2 կետում «Չմերժման պարագայում 5 աշխատանքային օրվա ընթացքում քարտեզագրող մասնագետի միջոցով՝ ստանալով հողամասի հատակագիծը, այն գործի հետ տրամադրում է Անտառային կոմիտեին (այսուհետ՝ կոմիտե)։ Կոմիտեն հողամասի հատակագիծը ուղարկում է Կադաստրի կոմիտե։ Կադաստրի կոմիտեն 5 աշխատանքային օրվա ընթացքում կոմիտեին է տրամադրում հողամասի կադաստրային ծածկագիրը և օրենքով սահմանված կարգով հաշվարկված վարձավճարի չափը։» բառերը փոխարինել «Չմերժման պարագայում 5 աշխատանքային օրվա ընթացքում քարտեզագրող մասնագետի միջոցով ստանալով քննարկվող հողամասի WGS-84 (ARMREF 02) ազգային գեոդեզիական կոորդինատային համակարգով կազմված հատակագիծը՝ այն գործի հետ տրամադրում է Անտառային կոմիտեին (այսուհետ՝ կոմիտե)։ Կոմիտեն հողամասի հատակագիծը՝ վեկտորային ֆորմատով, կամ հողամասի շրջադարձային (բեկման) կետերի կոորդինատները՝ տեքստային Excel ձևաչափով, թղթային և էլեկտրոնային կրիչով ուղարկում է Կադաստրի կոմիտե։ Կադաստրի կոմիտեն մինչև 10 աշխատանքային օրվա ընթացքում կոմիտեին է տրամադրում տեղեկատվություն քննարկվող հողամասի գտնվելու վայրի (մարզ, համայնք, կադաստրային թաղամասի ծածկագիր), նպատակային և գործառնական նշանակության, տարածագնահատման (գտնվելու վայրի) գոտիականության, գոտիականության գործակցի, օրենքով սահմանված մեկ քառակուսի մետր մակերեսի բազային արժեքի վերաբերյալ:» բառերով:
	 Ընդունվել է:
Նախագծի 1-ին կետի 5-րդ ենթակետով նոր լրացվող՝ 9.2 կետում կատարվել է համապատասխան փոփոխությունը։

	2. Նախագծի 1-ին կետի 9-րդ ենթակետը շարադրել հետևյալ խմբագրությամբ.
   «26. Անտառները և անտառային հողերը մրցույթով տրամադրելու դեպքում դրանց վարձավճարի նվազագույն չափը սահմանվում է անտառային նպատակային նշանակության հողամասերի հարկի տարեկան դրույքաչափով:» բառերով:
	 Ընդունվել է։
Նախագծի 1-ին կետի 9-րդ ենթակետում կատարվել է համապատասխան փոփոխությունը։

	3. Նախագծի 1-ին կետի 16-րդ ենթակետն ունի հստակեցման անհրաժեշտություն. անհասկանալի է, քանի որ N 806-Ն որոշման հավելվածի 35-րդ կետի 1-ին ենթակետում «կազմակերպության» բառ առկա չէ:
	Ընդունվել է:
Կատարվել է համապատասխան ուղղում։

	     «Հայաստանի Հանրապետության կառավարության 2010 թվականի հունիսի 3-ի N 668-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
4. Նախագիծը ուժը կորցրած ճանաչելու փոխարեն 1-ին կետը շարադրել հետևյալ խմբագրությամբ. 
   «1. Սահմանել, որ պետական սեփականություն համարվող անտառների վարձավճարի նվազագույն չափը հավասարեցվում է անտառային նպատակային նշանակության հողամասերի հարկի տարեկան դրույքաչափին:»:
	Չի ընդունվել։
Հաշվի առնելով, որ «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 9-րդ ենթակետով արդեն իսկ ամրագրվել է Ձեր կողմից նշված դրույթը, և հաշվի առնելով «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 6-րդ հոդվածի 2-րդ մասը։

	5. Որոշման 2-րդ կետը և հավելվածը ուժը կորցրած ճանաչել, որն ընդունվելու դեպքում կպահպանվի ՀՀ անտառային օրենսգրքի 50-րդ հոդվածի 2-րդ մասի պահանջը և կվերանա «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 9-րդ ենթակետի անհրաժեշտությունը:
	Չի ընդունվել։
Նպատակահարմար է կարգավորումն ամրագրել «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով, իսկ ՀՀ անտառային օրենսգրքի 50-րդ հոդվածի 2-րդ մասը առաջիկայում կճանաչվի ուժը կորցրած, հաշվի առնելով, որ հարցը 2021 թվականի հունվարի 1-ից կարգավորվում է «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքով։

	2. Ֆինանսների նախարարություն
	01.04.2021թ.

	
	N 01/2-3/4731

	1. «Հայաստանի Հանրապետության կառավարության 2007 թվականի մայիսի 24-ի թիվ 806-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 9-րդ կետով առաջարկվում է սահմանել, որ անտառները և անտառային հողերը մրցույթով տրամադրելու դեպքում դրանց վարձավճարի չափը սահմանվում է «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» Հայաստանի Հանրապետության օրենքով։
Վերոգրյալի կապակցությամբ, հայտնում ենք, որ «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի 6-րդ հոդվածի 2-րդ մասի համաձայն՝ նույն օրենքի 3-րդ հոդվածով սահմանված՝ անշարժ գույքի հարկով հարկման նպատակով հողամասերի (բացառությամբ գյուղատնտեսական նշանակության հողերի) շուկայական արժեքին մոտարկված կադաստրային գնահատման կարգով հաշվարկված գները հիմք են պետության և համայնքային սեփականություն հանդիսացող հողամասերն օտարելու (ուղղակի կամ աճուրդով վաճառելու), վարձակալության, կառուցապատման իրավունքով տրամադրելու դեպքերում՝ վաճառքի կամ մեկնարկային նվազագույն գների հաշվարկման համար:
Այս առումով, հայտնում ենք, որ «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքով վարձավճարների չափեր սահմանված չեն:
Հաշվի առնելով վերոգրյալը՝ առաջարկում ենք համապատասխան փոփոխություն կատարել նախագծի 9-րդ կետում:
	 Ընդունվել է։
Նախագծի 9-րդ կետը խմբագրվել է Կադաստրի կոմիտեի առաջարկության հիման վրա, նայել կոմիտեի առաջարկության 2-րդ կետը։


	2. Բացի այդ, առաջարկում ենք նախագծի նախաբանում հղում կատարել նաև ՀՀ անտառային օրենսգրքի 7.1֊րդ հոդվածի 2-րդ մասի 19-րդ կետին:
	 Ընդունվել է։
Նախագծի նախաբանում կատարվել է համապատասխան լրացումը։

	3. Միաժամանակ, հայտնում ենք, որ «Հայաստանի Հանրապետության կառավարության 2010 թվականի հունիսի 3-ի թիվ 668-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	 Ընդունվել է։

	3. Արդարադատության նախարարություն
	04.05.2021թ.

	
	N /27.2/11090

	1. «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է «Հայաստանի Հանրապետության գյուղատնտեսության նախարարին`» բառերը փոխարինել «Շրջակա միջավայրի նախարարին`» բառերով: Այս առումով պետք է նկատի ունենալ, որ համաձայն Հայաստանի Հանրապետության կառավարության 2007 թվականի մայիսի 24-ի N 806-Ն որոշման (այսուհետ՝ Որոշում) 2-րդ կետի գյուղատնտեսության նախարարը պետք է մեկամսյա ժամկետում արդեն իսկ հաստատած լիներ պետական անտառների և անտառային հողերի օգտագործման պայմանագրի օրինակելի ձևը, ուստի նախագծով նախատեսված փոփոխությունը կատարելը խնդրահարույց է:
	Ընդունվել է։ 
Որոշման 2-րդ կետի 1-ին ենթակետում նշված օրինակելի ձևերը հաստատվել է Հայաստանի Հանրապետության գյուղատնտեսության նախարարի կողմից։ Սակայն հաշվի առնելով, որ անտառների կայուն կառավարման ոլորտում փոխվել է լիազոր մարմինը, անհրաժեշտություն է առաջացել պետական անտառների և անտառային հողերի օգտագործման պայմանագրի օրինակելի ձևը փոփոխելու և կրկին հաստատելու։ Նախագծի 1-ին կետի 1-ին ենթակետը հանվել է։ Նախագիծը լրացվել է նոր 2-րդ կետով։ 

	2. Նախագծի 1-ին կետի 5-րդ ենթակետով լրացվող 9.2-րդ կետով սահմանվում է, որ՝ «… չմերժման պարագայում 5 աշխատանքային օրվա ընթացքում քարտեզագրող մասնագետի միջոցով ստանալով քննարկվող հողամասի WGS-84 (ARMREF 02) ազգային գեոդեզիական կոորդինատային համակարգով կազմված հատակագիծը՝ այն գործի հետ տրամադրում է Անտառային կոմիտեին:» Այս առումով պարզ չէ և անհրաժեշտ է հստակեցնել, թե ով պետք է տրամադրի Անտառային կոմիտեին համապատասխան հատակագիծը գործի հետ:
	Ընդունվել է։ 
Նախագծի 1-ին կետի 5-րդ ենթակետով լրացվող 9.2-րդ կետում կատարվել է համապատասխան լրացում։ 


	3. Նախագծի 1-ին կետի 8-րդ ենթակետով նախատեսվում է Որոշման հավելվածի 13-րդ կետի 1-7-րդ ենթակետերը շարադրել նոր խմբագրությամբ՝ 1-6-րդ ենթակետերով ինչը չի բխում «Նորմատիվ իրավական ակտերի մասին» օրենքի 34-րդ հոդվածի պահանջներից: Ուստի անհրաժեշտ է ուժը կորցրած ճանաչել այն ենթակետը, որով նախատեսված կարգավորող դրույթի անհրաժեշտությունը բացակայում է: 
	Չի ընդունվել։
Հաշվի առնելով, որ բոլոր 6 ենթակետերում կատարվել են փոփոխություններ, անհրաժեշտություն է առաջացել կետերը ներկայացնել նոր շարադրանքով։

	4. Նախագծի 1-ին կետի 9-րդ ենթակետով նախատեսված կարգավորումից պարզ չէ, թե տրամադրողի ինչ իրավունքի գրանցման մասին է խոսքը, քանի որ Որոշման հավելվածի 15-րդ կետում խոսքը մրցույթում հաղթող ճանաչված հայտատուի հետ 15 աշխատանքային օրվա ընթացքում պայմանագիր կնքելու մասին է:
	Չի ընդունվել։
Հաշվի առնելով, որ Անտառային կոմիտեի «Հայանտառ» ՊՈԱԿ-ին օգտագործման իրավունքով տրամադրված անշարժ գույքը չունի պետական գրանցում, ուստի անհրաժեշտ է պայմանագիրը կնքել անշարժգույքի նկատմամբ իրավունքը գրանցելուց հետո։

	5. Նախագծի 1-ին կետի 14-րդ ենթակետում անհրաժեշտ է հստակ նշել Շրջակա միջավայրի նախարարության Անտառային կոմիտեի հասցեն:
	Ընդունվել է։ 
Նախագծի 1-ին կետի 13-րդ ենթակետում կատարվել է համապատասխան լրացումը։

	6. Նախագծի 1-ին կետի 16-րդ ենթակետով նախատեսվում է Որոշման հավելվածի 33.9-րդ կետի «քարտուղար» բառից հետո լրացնել «հանձնաժողովի անդամ չէ» բառերը: Այս առումով անհրաժեշտ է նշել, որ հիշյալ կետով նախատեսվում է հանձնաժողովի քարտուղարի պարտականությունները, ուստի նրա հանձնաժողովի անդամ չլինելու հարցի կարգավորումը դուրս է Որոշման  հավելվածի 33.9-րդ կետի կարգավորման շրջանակից:
	Ընդունվել է։ 
Նախագծի 1-ին կետի 16-րդ ենթակետը հանվել է։

	7. «Հայաստանի Հանրապետության կառավարության 2010 թվականի հունիսի 3-ի N 668-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է։


  

